JUDAS 1 i JUDAS 4

LA ESPISTOLA DE SAN JUDAS

Judas escribe a los que Dios ha llamado

1 Nugo, dur Judas, di pejpi car tzi Jesucristo. Di
ncjuadabbe car Jacobo. Di penquiju nar carta-na,
nuqueju Xi nzohquiju car Tzi Ta jitzi, cja xi cjahqui
i bajtziquiju. Xcu hﬁemeja car Jesucristo, cja
guegue-ca i pezquiju jar tzi dye. 2 Ca Ocja da
moxquija CO Nni car tzi ttijqui, da mezquiju ra z0 cja
da nuquiju co ni car jmajte.

Tengan cuidado de los que ensefian mentiras

3 Nuqueju, um tzi hfiohuiquiju, ya xi ndi ne gua
escribiquiju gohtjo ja i ncja car ddadyo nzajqui ca
ri hiie jitzi, pe nuya i nesta gu escribiquiju nar
carta-na pa gu xihquiju gui zejmu, gui hfiemetjoju,
cja gul nx0diju ja gri tjajtiju ce cjahni cu da ne
da xihquiju hnahfio palabra. Ca Ocja xi dda-
jcOju car palabra ca gu emetjoju, gohtjoguigbju yi
cjahniguiju. Hna veztjo xi ddajquiju pa gohtjo cu
cjeya, cjayajin da mbddi. 4Pe ibbuh cu dda cjahni,
metjri-cy, 1 ne da cjaju maestro, cja 1joti ca cjahni.
Guegue-cuine da jiiejmu hermano, cja i ntzixihui
ca ddda cu 1 eme ca ncjuani. Pe guegue-cé i ne
da jidhquiju pa gui hifiemeju hnahfio palabra cu jin
gui cierto. I majmu da jojtjo pa gu gtiju cosa ra
nttzo, masque ya xtu emeju car Jesucristo, como
da mperdonaguiju gohtjo tema cosa ca gu @tiju.
Pe nxggue bbetjri ca i man-cua. Nugoju, di padijs,
i nesta gu mbeniju ja ncja ga ndonguiju cam Tzi
Jmuju Jesus co ni car cji pa bi cjagui i mejtiguiju.

Ya ma yabbu bi tjux pw ja Escritura, di hiio ca dda
metjri maestro, di jioti qui cjahni ca Ocja, pe dri
gax ya, di ttun car castigoju.

5 Nuqueju, ya xqui padiju ter beh ca bi ncja cu
cjeyacuxitjogui. Pe ndejma dine gu mbembiquiju
digue cu castigo cu bi ttun cu cjahni ca Xqui deniju
ca Ocja mahmeto cja pé bi jiegjmu. Car Tzi Ta
jitzi bi gujqui cu cjahni israelita pu jar joy Egipto,
pe diguebbu ya, rd ngu cu cjahni-cu ya jin ga ne
g4 ndeniju guegue, cja bi ncastiga-ca. Ca Ocja
bi cjajpi bi duju, ante que di zgniju pu jabu mir
mojmu. 6 Hasta guejti cu dngele cu bi ntextihui ca
Ocja, guejti-cu ca Ocja bi castiga. Cu angele-cu, jin
g4 hmujti pu jitzi pu jabu Xquli ttitiju. Bi wembiju
pw, bi dyatiju ca mar nttzo. Eso bimandado ca Ocja
bi hnuhti co cadena, cja ra cjoti pu jabu ra hmexuy.
Jin da bex puhasta bbu xta zeh car pa bbu xta juzga
ca Ocja. 7 Cja hneh cu cjahni, mingu cu yo jiiini,
car Sodoma co car Gomorra, cja co cu cjahni mir
hmuh cu pé dda jiiini ca mi nzgtitjohui cu yojo-cu,
bindo dysmbi ér muyju, bi ndo dyetiju ca ra nttzo.
Bi dyatiju hmetz6. Bi hmubi hiigjg co bbejfia cu ji
mi ntjajtihui, hasta cu hiigjg mi yojtsjeju ga hiigjo.
Nu ca Ocja bu pejni tzibi, bi duti cu jiiini-cy, cja bi
du gohtjo cu cjahni ca mi bbeh pu. Guejnu i sirve
ga ejemplo pa gu padiju te da ncjajpi cu cjahni cu
1 gtiju ncja ngu ngua dygti cu cjahni-cu. Da sufriju
pw jar tzibi ca jin gui juiti.

8 Masque ya xqui fadi ter beh ca bi ncjajpi
cu cjahni-cu, ca metjri maestro ca xtd xihquiju
ndejma i gtiju ca rd nttzo hneje. I majmu, xi wi
hnar palabra ca xi un ca Ocja pa da xij yu pé dda

cjahni. Pe jin gui cierto caimajms. Guejtjoiyojmi
bbejia CH]ID guintjajtihui, como i majms, nucajin
da contibi &ér muyju. I majmu, X@tzetjo ca i atiju, cja
jin da nu ra nttzo ca Ocja. Jin gui ne da dygijtiju car
jmandado ca Ocja cu cjahni-cu. Guejtjo i tzandiju
cu dngele cu 1 pejpi ca Ocja, cja nucw, ra nttzuni-cy,
ji ri ntzéhui gu tzaniju. 9 Como cu angele, jin gui
tzan qui minga-angeleju. Ca hnar angele ca mas i
mandado, gue car Miguel. Guegue-ca, hna vez mi
huinihui ca Jin Gui Jo digue ca te di ncjajpi car
cuerpo car Moisés, como cja xqui du-ca. Nu car
Miguel, jin ga tzajte. Jantsjetjo bi xih ca Jin Gui Jo:
“Ca Ocja da huentiqui, nuque, Satands.” 10 Nu cu
metjri maestro-cuy, i tzaniju ca Ocja cja co cu angele,
i majmu palabra ga burla, macja jin gui padiju ja i
ncja ca Ocja cja co cu dngele. Cu cjahni-cy, 1 joniju
jontsje yu cosa yu 1 nigui hua jar mundo. J@ntsje-yu
1 padi te da cjajpiju. I jiigjmu zuwe, como jin gui
tzuju ca Ocja, cja jin gui mbeniju guegue, eso, da
bbediju.

11 Da ndo sufri rd ngu cu cjahni-cu, porque xta
ttun car castigo. Xi ndeniju car Cain, como Xxi
ntgxtihui ca Ocja. Guejtjo xi dygtiju ncja ngu ga
dyeti car Balaam. Nuca, mi ndo ne pa di ttungui
domi, eso bi contrabi qui cjahni ca Ocja. Ncjadipu
hneje cu jidjte maestro, 1 mangui bbetjri, 1 Xij yu
cjahni, pa da ttuniju domi hneje. Xta mpun-cu,
ncjangu ga mpun car Coré. Guegue car Coré mine
di mandadobi cu cjahni israelita, cja bi huihtzibi
car cargo car Moisés, bi xohtzibi tujni. Nu ca
Ocja bi hna cjajpi bi du. 12 Ca metjri maestro
cu 1 dyo yu pa ya, 1 cuati pu jabu gui tziju, bbu

ra cja mbaxcjua. Jin gui pehtzi ér tz0 guegueju.
Nuqueju, gui hermanoju, gui mpejniju pa gui tziju.
GOhtjo mbo ir muyju, gui majtsjeju cja gui ntzixiju,
como hnaadi quer Tzi Jmuju. Guejti ca cjahni cu,
i cuahquiju ncjahmu de vera hermano guegue-cu.
Masque i nigui ncjahmua hermano, pe hnahiio ga
dygtiju. I ndo fiunijy, i tzi gohtjo ca 1 neju. Jontsje
guegueju 1 majtsje cja 1 nutsjeju. I jhicjmu cu guy cu
jin te i yojmi dye, i tuxti car ndaji. Guejtjo i jiicjmu
zagaixicujinteituy, yaxidyoti, cja pé xinccehtziju
jar jOy, gohtjo co qui dyu. 13 R4 nttzo qui mfeni cu
cjahni-cu, cja pé i gtiju cosa ra nttzo. I jhejmu car
mar, jabu i ndo entzi car deje, cja i pgx car fugui,
ba yojmi pé dda cosa rd mpoxi, ca mar ca pa mbo
car deje. Guejtjo i jlicjmu cu tZg cu 1 wem pu jar
lugar pu jabu xi hiiix ca Ocja. Da jigh cu tzg-cy, cja
dajuiti. Dancjadips cu cjahni-ca hneje. Drigaxya,
da cjuh pu jabu ra ndo hmexuy, ni jabu dri bexiju.
Da ttun car castigo ca mir ntzohui.

14 Guehpu jarlibro ca bi dygti car profeta Enoc, i
ma ja di ncja ca metjri maestro cja co te di ncjajpi.
Bbu mi bbujcua jar joy car Enoc, ya xqui hmuy
yojto familia, mbda ntenihui car Adan. Guegue car
Enoc bi ma ncjahua, ina: “Jiantijma, ya xpa eh
ca Ocja, ba yojmi qui anxe, rd ndo ngu mil. 15Ya
Xpa eje pa da dyghtibi jujticia gohtjo yu 1 bbuy. Da
dyembi cdr castigo cu cjahni cu jin gui tzu ca Ocja
cja i contrabi. Da castiga-c& por ra ngue cu cosa
ra nttzo xi dyetiju cja co cu ttzajte ca Xi majmu,
como xi ndo nzaniju ca Ocja. Jin te xca hfiihtzibiju
guegue.” I ma ncjapu jar libro ca bi dyegti car
Enoc. 161 ndo tzajte cu cjahni-cé. Dé i fiajquibi qui
minga-cjahniju. I tjajtiju bbu ga ttzofo. I tzaniju

cu to 1 ja ér cargo pu jar templo, ce hermano cu
1 pejpiju ca Ocja. I gtiju gohtjo ca nttzomfeni cu
1 mbeni mbo 4r muyju. I ndo hiixtsje ga faju.
Guejtjoijohtitjo cu dda cjahni cuieme niér palabra
ca Ocja, pa da dapi car voluntad cja da ttunica tei
neju.

Amonestaciones a los creyentes

17Pe nuqueju, um tzi hfiohuiquiju, gui mbeniju tzu
cu palabra cu bi man cu doce qui jmandadero cu
bi hfiix cam Tzi Jmuju Jesucristo. 18 Guegueju mi
majmu ter beh ca da ncja bbu ya xpa e cerca car
pa bbu xta guaj nur mundo. Bi xXijquiju cua doce
jmandadero-cu: “@de, cu pa-cg, du eh ca dda cjahni
cu jin da zu ca Ocja, da dembitjo car palabra, da
dygte gbhtjo tema cosa ra nttzo ca i neju.” 19 Cu
maestro cu di xihquiju, 1 joni ja dri wejqui yu
cjahni yu xi hfieme car ]esucrlsto Cja jofia yu cosa
yuicjahuajar mundo rima ér muyju. Jin teiyojmi
car Espiritu Santo cu cjahni-cu.

20 Pe nuqueju, um tzi hfiohuiquiju, gui zediju, gui
hiiemeju car palabra ca ya xqui padiju, como ri
hiieh ca Ocja cja ra nttzuni. Gui segue gui nzojmu
ca Ocja, cja da moxquiju car Espiritu Santo, como
gui yojmu-cd. 2! Guejtjo gui mbeniju ja ncja ga
majquije ca Ocja, cja gui dygjtiju ca i ma ndr
palabra. Cja gui tghmiju car pa bbu xta ttahquiju
car nzajqui ca jin da tjegue. Por ra nguehca
Xca nuguiju cam Tzi Jmuju Jesucristo co ni car tzi
ttijqui, da ddajcoju car nzajqui-ca.

22 Nuya, bbd, gui nzojmu cu cjahni cu i
yomfeniju, pa gui tapiju car voluntad cja pé da
deniju nur palabra nu ncjuani. 23 Nu cu pé ddaa cu

ya XI tjoti, gui Xijmu, ya Xxni ma da bbediju. Cja gui
nzojmu pa pé du coji, da deniju car hiiu ca Ocja.
Nuci, I jicjmu hnar za ca ya xi nde. Cja cu pé ddaa
ya, cu Xi ungui 4r muyju xi ndo ndeniju ca metjri
maestro, gui juijquiju-cue hneje, cja guejti-ca gui
nzojms, Xajma da ne da dygdeju. Pe gui jiiaju ur
huenda, pa jin da jibhquiju pa gui dygtiju cosa ra
nttzo hneje, como ra ndo nttzo ga hmu guegue-cu.

Alabanza final

24-25 Car Tzi Ta jitzi gohtjo teipadi, cjara ndojitzi
qui mfeni. Ddatsje guegue i mandado. Guejtjo i
pehtzi poder pa da moxquiju, pa jin gui mfehtziju,
pe gui segueju ra z0 pu jar hfiy, hasta bbu xqui
tzgniju pu jitzi. Guegue da mezquiju rd z0 pa jin
te da ddojtiquiju cosa dra nttzo bbu xqui hmopju
pu jabu bi bbuy. Nubbu, xti ndo mpdjms, gohtjo
mbo ir muyju, cja xti ccahtiju te tza rd z6 cam Tzi
Taju jitzi. Gu x0jtibiju por rd nguehca gua hfieh
cam Tzi Jmuju Jesucristo, hne bi guzquigoju ca ra
nttzo ca ndi tuju. Gu ihtzibiju car Tzi Ta jitzi, como
guegue ur nda ra nzedi cja gohtjo ra tzi z0. Guegue
i pehtzi derecho da mandado. Como guegue Ocja,
cja xi mandado desde bbua mi muj nur mundo, gu
X0jtibiju nur tiempo ya, cja co gohtjo cu cjeya cu ba
eje, nim pa jabu dri tjegue. Da ncjaps, amén.

